
BHARATH S AMACHAR DI G I TAL

29, అక్టోబర్ 2026, గురువారం భారత్ సమాచార్

తెలంగాణలో 1,395 ఫారెస్ట్‌ బీట్‌ ఆఫీసర్‌ పోస్టులు..!

భార‌త్ స‌మాచార్, ఉద్యోగాలు : తెలంగాణలో ప్రభుత్వ

ఉద్యోగాల కోసం ఎదురుచూస్తున్న నిరుద్యోగులకు ఫారెస్ట్‌
బీట్‌ ఆఫీసర్‌ (FBO) నియామకాలు కీలక అవకాశంగా

మారనున్నాయి. అటవీశాఖలో 1,395 పోస్టుల భర్తీ కి

సంబంధించి టీజీపీఎస్సీ (TGPSC) కసరత్తు  చేస్తున్నట్లు

వార్తలు వెలువడ్డా యి. కమిషన్‌ ఛైర్మన్‌ బుర్రా వెంకటేశం

నియామక ప్రక్రియను వేగవంతం చేయడం, పరీక్షల్లో

పారదర్శకత పెంచడంపై దృష్టి పెట్టి నట్లు  గతంలో

ప్రకటించారు. అయితే, తాజా సమాచారం ప్రకారం

కమిషన్‌ వెబ్‌సైట్‌లో ఫారెస్ట్‌ బీట్‌ ఆఫీసర్‌ నియామకానికి

సంబంధించిన నోటిఫికేషన్‌ వివరాలు కూడా

కనిపిస్తున్నాయి.

టీజీపీఎస్సీ వెబ్‌సైట్‌లో 07/G/FD/2026 నంబర్‌తో
ఫారెస్ట్‌ బీట్‌ ఆఫీసర్‌ నియామక ప్రకటన నమోదైంది.

అధికారిక వెబ్‌సైట్‌లో దరఖాస్తుల ప్రారంభ తేదీ ఆగస్టు 18,

2026గా, చివరి తేదీ అక్టోబర్‌ 18, 2026గా

పేర్కొన్నారు. అంటే, ఈ ప్రకటనకు సంబంధించి దరఖాస్తుల

గడువు ఇప్పటికే ముగిసింది. కొత్త నోటిఫికేషన్‌ వస్తుందని

భావించే అభ్యర్థు లు పాత ప్రకటనను కొత్తదిగా

పొరబడకుండా అధికారిక వివరాలను పరిశీలించాలి.

నియామక పరీక్షలను కంప్యూటర్‌ ఆధారిత విధానంలో

నిర్వహించేందుకు టీజీపీఎస్సీ చర్యలు చేపడుతున్నట్లు

గతంలో ప్రకటించింది. పరీక్షల నిర్వహణలో పారదర్శకత

పెంచడం, నియామక ప్రక్రియలో జాప్యాన్ని తగ్గిం చడం,

ఫలితాలను త్వరగా వెల్లడించడం కమిషన్‌ లక్ష్యాలుగా

ఉన్నాయి. అయితే, కొత్త నోటిఫికేషన్‌ విడుదల తేదీ, పరీక్ష

తేదీ, ఖాళీల తుది సంఖ్య వంటి అంశాలపై తాజా అధికారిక

ప్రకటన వచ్చినప్పుడే స్పష్టత వస్తుంది. అభ్యర్థు లు

[టీజీపీఎస్సీ అధికారిక వెబ్‌సైట్
www.tgpsc.gov.inలో నోటిఫికేషన్లు , పరీక్షల

షెడ్యూల్‌ను ఎప్పటికప్పుడు పరిశీలించాలి.

